
Монгол Улсын Их Хурлын 2020 оны намрын ээлжит чуулганы
 Төсвийн байнгын хорооны 

12 дугаар сарын 03-ны өдөр /Пүрэв гараг/-ийн 
хуралдааны товч тэмдэглэл

Төсвийн байнгын хорооны дарга Б.Жавхлан ирц, хэлэлцэх асуудлын дарааллыг танилцуулж, хуралдааныг даргалав.

Коронавирусm халдвар /КОВИД-19/-ын цар тахлын нөхцөл байдалтай холбогдуулан Засгийн газар, Улсын онцгой комиссоос улс орон даяар бүх нийтийн бэлэн байдал тогтоосон тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Төсвийн байнгын хорооны дарга Б.Жавхлан, Улсын Их Хурлын гишүүн Ж.Батсуурь нар Төрийн ордны “Жанжин Д.Сүхбаатар” танхимаас, Улсын Их Хурлын гишүүн С.Амарсайхан, Х.Баделхан, Ж.Батжаргал, С.Ганбаатар, Б.Пүрэвдорж, Ш.Раднаасэд, Д.Тогтохсүрэн, Ч.Хүрэлбаатар нар байгаа газраасаа MyParliament программ болон онлайн хэлэлцүүлгийн программыг ашиглан Байнгын хорооны хуралдаанд цахимаар оролцов.
Хуралдаанд оролцвол зохих 18 гишүүнээс 10 гишүүн цахим хуралдааны программын ирцэд бүртгүүлж, 55.6 хувийн ирцтэйгээр хуралдаан 16 цаг 30 минутад Төрийн ордны “Жанжин Д.Сүхбаатар” танхимд эхлэв.  


Чөлөөтэй: Ц.Анандбазар, Х.Булгантуяа, Ц.Даваасүрэн, Л.Мөнхбаатар, С.Одонтуяа, Ч.Хүрэлбаатар, Б.Чойжилсүрэн.
Нэг.Гаалийн албан татвараас чөлөөлөх тухай хуулийн төсөл /Засгийн газар 2020.11.20-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд З.Мэндсайхан, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Ц.Болорчулуун, мөн яамны Тариалангийн бодлогын хэрэгжилтийг зохицуулах газрын дарга В.Үнэнбат, Хуулийн хэлтсийн дарга Э.Цолмонжаргал нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Зөвлөхүүдийн албаны зөвлөх Б.Гандулам, Ц.Баянмөнх нар байлцав. 
Эцсийн хэлэлцүүлэгт бэлтгэсэн төслийг Төсвийн байнгын хорооны дарга Б.Жавхлан танилцуулав. 

Байнгын хорооноос гарах танилцуулгыг Улсын Их Хурлын гишүүн Ж.Батжаргал Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 16 цаг 35 минутад хэлэлцэж дуусав.
Хоёр.Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2020.11.20-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд З.Мэндсайхан, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Ц.Болорчулуун, мөн яамны Тариалангийн бодлогын хэрэгжилтийг зохицуулах газрын дарга В.Үнэнбат, Хуулийн хэлтсийн дарга Э.Цолмонжаргал нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Зөвлөхүүдийн албаны зөвлөх Б.Гандулам, Ц.Баянмөнх нар байлцав. 
Эцсийн хэлэлцүүлэгт бэлтгэсэн төслийг Төсвийн байнгын хорооны дарга Б.Жавхлан танилцуулав. 
Байнгын хорооноос гарах танилцуулгыг Улсын Их Хурлын гишүүн Ж.Батжаргал Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 16 цаг 36 минутад хэлэлцэж дуусав.

Гурав.“Монгол Улсын 2021 оны төсвийн тухай хууль баталсантай холбогдуулан авах арга хэмжээний тухай” Улсын Их Хурлын тогтоолын төсөл /эцсийн хэлэлцүүлэг/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Зөвлөхүүдийн албаны зөвлөх Б.Гандулам, Ц.Баянмөнх нар байлцав. 
Эцсийн хэлэлцүүлэгт бэлтгэсэн төслийг Төсвийн байнгын хорооны дарга Б.Жавхлан танилцуулав. 
Байнгын хорооноос гарах танилцуулгыг Улсын Их Хурлын гишүүн Ж.Батжаргал Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 7 минут үргэлжилж, 18 гишүүнээс 11 гишүүн оролцож, 61.1 хувийн ирцтэйгээр 16 цаг 37 минутад өндөрлөв.

Тэмдэглэлтэй танилцсан:


ТӨСВИЙН БАЙНГЫН


ХОРООНЫ ДАРГА                                                             Б.ЖАВХЛАН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                 Д.УЯНГА
МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ
ТӨСВИЙН БАЙНГЫН ХОРООНЫ 

12 ДУГААР САРЫН 03-НЫ ӨДӨР /ПҮРЭВ ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Жавхлан: Байнгын хорооны эрхэм гишүүдийн энэ өдрийн амгаланг айлтгая. Дэлхийн эрүүл мэндийн байгууллага Засгийн газар, Улсын онцгой комисс, мэргэжлийн байгууллагуудаас ковид цар тахлын онцгой нөхцөл байдалтай холбогдуулан гаргасан зөвлөмж шийдвэр болон Монгол Улсын Их Хурлын чуулганы хуралдааны дэгийн тухай хуульд заасан онцгой нөхцөлд хэрэглэх цахим хуралдааны дэгийн дагуу Улсын Их Хурлын гишүүд Төсвийн байнгын хорооны хуралдаанд Myparliament болон Zoommeeting программыг ашиглан цахимаар оролцож байна. 
Байнгын хорооны гишүүдийн олонх хүрэлцэн Байнгын хорооны ирц 55,6 хувьтай болсон тус Төсвийн байнгын хорооны 2020 оны 12 дугаар сарын 03-ны өдрийн хуралдаан нээснийг мэдэгдье. 
Өнөөдрийн Байнгын хорооны хуралдаанд 2 гишүүн Жамбын Батсуурь гишүүн, миний бие бид хоёр танхимаас оролцож байна. 8 гишүүд маань цахимаар оролцож байна. 

Хэлэлцэх асуудлыг та бүхэнд танилцуулъя. 1.Гаалийн албан татвараас чөлөөлөх тухай хуулийн төсөл, Засгийн газар 2020 оны 11 сарын 20-ны өдөр өргөн мэдүүлсэн, эцсийн хэлэлцүүлэг. 2.Нэмэгдсэн өртгийн албан татвараас чөлөөлөх тухай хуулийн төсөл, Засгийн газар мөн 2020 оны 11 сарын 20-ны өдөр өргөн мэдүүлсэн эцсийн хэлэлцүүлэг. 3.Монгол Улсын 2021 оны төсвийн тухай хуульд баталсантай холбогдуулан авах арга хэмжээний тухай Монгол Улсын Их Хурлын тогтоолын төсөл, эцсийн хэлэлцүүлэг. Хэлэлцэх асуудалдаа оръё. Шууд хэлэлцэх асуудалдаа оръё. 
Нэг.Гаалийн албан татвараас чөлөөлөх тухай хуулийн төсөл, Засгийн газар 2020 оны 11 сарын 20-ны өдөр өргөн мэдүүлсэн, эцсийн хэлэлцүүлэг. 
Ажлын хэсэг зааланд орж ирнэ үү. Ажлын хэсгийн бүрэлдэхүүнийг танилцуулъя. Загджавын Мэндсайхан Хүнс, хөдөө аж ахуй, хөнгөн үйлдвэрийн сайд, Цэндгомбын Болорчулуун Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга, Ванягийн Үнэнбат Хүнс, хөдөө аж ахуй, хөнгөн үйлдвэрийн яамны Газар тариалангийн бодлогын хэрэгжилтийг зохицуулах газрын дарга, Энхбаатарын Цолмонжаргал Хүнс, хөдөө аж ахуй, хөнгөн үйлдвэрийн яамны Хуулийн хэлтсийн дарга. 
Нэгдсэн хуралдааны анхны хэлэлцүүлгээр олонхын дэмжлэг авсан саналыг тогтоолын төсөлд нэмж тусган эцсийн хэлэлцүүлэгт бэлтгэсэн төсөл болон хуулийн төслийг эцсийн хэлэлцүүлэгт бэлтгэсэн тухай танилцуулгыг бэлтгэн гишүүд та бүхэнд тараасан байгаа болно. 
Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42 дугаар зүйлийн 42.2-т заасны дагуу зарчмын зөрүүтэй саналтай гишүүд байна уу? Алга байна. Зарчмын зөрүүтэй санал байхгүй учраас тогтоолын төслийн эцсийн хэлэлцүүлэгт талаар Байнгын хорооноос гарах танилцуулгыг Улсын Их Хурлын гишүүн Ж.Батсуурь нэгдсэн хуралдаанд танилцуулна. 
Хоёр.Нэмэгдсэн өртгийн албан татвараас чөлөөлөх тухай хуулийн төсөл, 2020 оны 11 сарын 20-ны өдөр өргөн мэдүүлсэн, эцсийн хэлэлцүүлэг. 

Ажлын хэсэг хэвээрээ. Нэгдсэн хуралдааны анхны хэлэлцүүлгээр олонхын дэмжлэг авсан саналыг тогтоолын төсөлд нэмж тусган эцсийн хэлэлцүүлэгт бэлтгэсэн төсөл болон хуулийн төслийг эцсийн хэлэлцүүлэгт бэлтгэсэн тухай танилцуулгыг бэлтгэн та бүхэнд тараасан байгаа болно. 

Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42 дугаар зүйлийн 42.2-т заасны дагуу зарчмын зөрүүтэй санал гаргах гишүүд байна уу? Алга байна. Хуулийн төслийн эцсийн хэлэлцүүлэгт талаар Байнгын хорооноос гарах танилцуулгыг Улсын Их Хурлын гишүүн Ж.Батжаргал нэгдсэн хуралдаанд танилцуулна. Дараагийн асуудалдаа оръё. 
Гурав.“Монгол Улсын 2021 оны төсвийн тухай хууль баталсантай холбогдуулан авах арга хэмжээний тухай” Монгол Улсын Их Хурлын тогтоолын төслийн эцсийн хэлэлцүүлгийг хэлэлцэж эхэлье. 
Болсон. Баярлалаа. Нэгдсэн хуралдааны анхны хэлэлцүүлгээр олонхын дэмжлэг авсан саналыг тогтоолын төсөлд нэмж тусган эцсийн хэлэлцүүлэгт бэлтгэсэн төсөл болон хуулийн төслийг эцсийн хэлэлцүүлэгт бэлтгэсэн тухай танилцуулгыг бэлтгэн та бүхэнд тараасан байгаа болно. 

Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42 дугаар зүйлийн 42.2-т заасны дагуу зарчмын зөрүүтэй саналтай гишүүд байна уу? Цахимаар? Алга байна. Тогтоолын төслийн эцсийн хэлэлцүүлэгт талаар Байнгын хорооноос гарах танилцуулгыг Улсын Их Хуралд Улсын Их Хурлын гишүүн Б.Жавхлан нэгдсэн хуралдаанд танилцуулна. Тогтоолын төслийг эцсийн хэлэлцүүлэгт бэлтгэж дууслаа. 

Байнгын хорооны хуралдаанаар хэлэлцэх асуудал дууссан тул хуралдаан хаасныг мэдэгдье. Өнөөдрийн хуралдаанд идэвхтэй оролцсон Батсуурь гишүүн болон цахимаар оролцсон бүх гишүүддээ баярлалаа. 

Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

